
[C7v] Parjure je feray pour voir
Dont fauldra le pays laisser
Et à tout mon faict renoncer.
Mais de tout ce ne m’en chaulsist
Se ma dame me remansist
Laquelle perdre me convient.
Helas!Quant d’elle me souvient
De la grande joye et du soulas
Que j’ay eu entre ses deux bras,
Las! Comment pourray je durer
Quant je ne la puis emmener?
Certes mourir me conviendra
Quant delaisser la me fauldra.
Comment me peult durer le cueur
Qu’il ne part par trop grand langueur?
Le cueur me fault certainement.
Ha, vray Dieu, je ne sçay comment
En cecy je doibve penser,
Ne en quel moyen commencer:
Se je dis ma desconvenue
Nostre amour si sera congneue,
Par quoy je seray desloyal.
Le Duc
Envers moy n’estes point feal,

